Nafarroako Parlamentuko Mahaiak, 2009ko maiatzaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, Nafarroako landa eremuetan LTDaren eta telefonia mugikorraren estaldura ziurtatze aldera Nafarroako Gobernuak dituen aurreikuspenei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko maiatzaren 12an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduaren babesean, honako galdera hau egin dio Nafarroako Gobernuko Kultura eta Turismo Departamentuari, idatziz erantzun diezaion:

Nafarroako Gobernuko lehendakari Miguel Sanz jaunak, 2009ko apirilaren 27an Erroibarrera eginiko bisitan, konpromisoa hartu zuen lurreko telebista digitala eta telefonia finkoa eta mugikorra ziurtatzeko; izan ere, zerbitzu horiek itzalguneak dituzte. Gaur egun, Nafarroako landa eremuan, gabezia handiak daude gai horri dagokionez; Nafarroako iparraldeko auzo eta baserrietan, Orbaibarren, Pirinioetan, Ameskoan eta Itzagaondoan arazoak dituzte telefonia mugikorrarekin eta lurreko telebista digitalarekin, eta zerbitzu horiek jaso gabe jarraitzen dute.

Hori dela eta, parlamentari honek hauxe jakin nahi du:

• Nafarroako Gobernuak noizko du aurreikusita lurreko telebista digitalak estaldura osoa izatea Nafarroako iparraldeko auzo eta baserrietan?

• Nafarroako Gobernuak noizko du aurreikusita lurreko telebista digitalak estaldura osoa izatea Ameskoan, Orbaibarren, Pirinioetan eta Itzagaondoan?

• Nafarroako Gobernuak noiz konponduko du telefonia mugikorraren estaldura falta Itzagaondoan?

Iruñean, 2009ko maiatzaren 5ean

Foru parlamentaria: Aitor Etxarri Pellejero

